
BACEIREDO, Rebeca: A revolucion non vai ser televisada, Euseino?, Vigo,
2013, 166p.

Con este titulo, Rebeca Baceiredo ofrece unha reflexion sobre a situa-
cién, e a posibel posicion, do suxeito na sociedade occidental contempo-
rdnea, ou sexa, baixo o poder do capitalismo global. Da situacion, tratase
na primeira parte: “Capitalismo, poder e suxeitos”. A posicion vértese na
segunda parte: “Que podemos ser?”.

O titulo, “A revolucion non vai ser televisada”, pode despistar. Aclarao
un texto en exergo: a revolucion esta, serd, fora do sistema. Mais o libro
non trata da revolucién. Ou si, mais dunha forma peculiar, como veremos
ao final. O subtitulo orienta mais: “devir imperceptible seguindo a Gilles
Deleuze”. Escapar ao control, como tentativa, se non de revolucién, polo
menos de resistencia.

De todas as maneiras, semellante hipotese pode suscitar a perplexidade,
pois a imperceptibilidade é tamén un trazo sistémico, unha marca imposta
aos (seus) suxeitos, que viven baixo o rexime da pobreza e a exclusion.
Actualmente, por toda a parte, os individuos non contan nada, excepto na-
quilo que son funcionais, rentabeis para a economia e a politica. Pois ben,
para facer eses calculos é necesaria e argallada unha representacion. Eis o
albo, e o nucleo, da critica e a proposta de Baceiredo, seguindo a Deleuze:
desfacerse da representacién. E unha opciéon complexa, non falta de incer-
teza e ambigiidade. Mais, é formulada e sustentada con determinacion.
Disto, dan unha idea e son unha mostra, respectivamente, o “Prélogo” (pp.
15-21) e o “Epilogo” (pp, 151-153).

Na primeira parte, “Capitalismo, poder e suxeitos” (pp. 23-103), Ba-
ceiredo traza unha vision panoramica do sistema capitalista mundial actual,

tendo como protagonista o individuo-suxeito. O seu ollar fixase no aspec-
to econdmico, a explotacion, e, sobre todo, no ambito politico, na domi-
nacion: o estado e o poder, nas faces semidtica e normalizadora. A este
respeito, tomase como referencia Foucault, mais tamén Negri, Adorno,
Horkheimer, Habermas, entre outros. Deleuze brinda aspectos cruciais da
loxica sistémica: axiomatica capitalista, xestion do desexo, etc. E, tamén, a
base do retrato final do suxeito, que ten trazos importantes de Foucault e os
outros. Sintetizando, ser suxeito é estar suxeito. E a saida, dito coas nosas
palabras, vai consistir, non en ser, senén en estar: exactamente, autora dira
“devir”.

Con ese horizonte, na segunda parte,“Que podemos ser?” (pp. 105-
149), Baceiredo responde esa pergunta asinalando un imperativo moral: hai
que devir. Ou, mais exactamente, debo devir. Porque, mdis que un impera-
tivo, é unha auto-imposicion, unha opcion persoal. Deleuze e, a través des-
te, Spinoza e Nietzsche fornecen os contidos. O resultado é unha posicion
que podemos denominar, non pre-moral ou pre-ética, senén ante-moral ou
ante-ética. Porque esta antes destas. A autora propén unha revolucion gno-
seolOxica, con consecuencias éticas para o propio individuo que fai unha re-
volucion no pensamento: muda a auto-comprension e, con ela, a experien-
cia interior. A vista, e a seguir a vida, é desfacerse. O que deberia traducirse,
politicamente, en desfacer. Mais isto fica lonxe, como a ética mesmo. Salvo
no referido a si propio. E ilustrativa, a este respeito, a referencia a Lispector.

Esta escritora, Lispector, por outra parte, representa unha excepcion, unha
das poucas, no rexistro bibliografico filoséfico proporcionado por Deleuze
(“Obras de Gilles Deleuze”, pp. 155-157) e os outros (“Bibliografia”, pp.
159-162).

Ao final, pois, tratase da revolucion. Mais, como antano se falaba das
revolucions dos planetas, dos seus movementos en torno a si mesmos e no
espazo, aqui se pensa outras revolucions doutros planetas: a revolucion
interior dos seres humanos. Planetas significa errantes. E diso se trata, de
sair das orbitas e errar. Para comezar, dentro de si propio, que é tamén fora
de si propio, pois 0 “si” e “o propio” é o primeiro que, seguindo a Rebeca
Baceiredo na interesante e documentada reflexion vertida neste libro, ha de
suspenderse.

Luis G. Soto

